
Tekst og foto: Øystein Skauge

27. mars vart Nina Jenny Tresvik Monstad vigsla til kateket 
i Knarvik kyrkje. Det var biskop Halvor Nordhaug som leia 
den høgtidelege handlinga. Det har gått nokre veker, og vi er 
spente på korleis hovudpersonen opplevde det som hende.

– Fortel om vigslinga, Nina Jenny!

– Dette vart ein fantastisk dag. Det er den aller beste dagen 
eg har opplevd knytt til eiga teneste og arbeid, seier den 
nyvigsla kateketen.

– Høgdepunktet var då dei bad for meg. Det tok litt av på ein 
veldig god måte, og eg har nesten ikkje landa enno.

– Kven var med under forbønshandlinga, bortsett frå 
biskopen?

Det var tre som eg står i tenestesamanhang med, og tre til 
som eg har ein meir privat relasjon til. Eg kjende eit godt og 
sterkt gudsnærvær under forbønshandlinga. I tillegg hadde 
eg så flotte folk rundt meg, fortel Nina Jenny.

Snakkar veldig gjerne om Jesus
– Du gjekk først frå sjukepleiaryrket med turnusarbeid, og 
inn i undervisningsstilling for sjukepleiarstudentar. Deretter 
frå undervisning i sjukepleiarutdanning til undervisning i 
kyrkja. Dine tankar om det?

– Eg trivest godt med å undervise, enten det er på sengepost, 
i klasserommet eller i kyrkja. Overgangen frå tredelt turnus 
på sjukehus til å undervise i sjukepleieutdanning, var større 
enn overgangen frå å jobbe i klasserom til å jobbe i kyrkja. 
Eg snakkar gjerne lenge om sjukepleie, men eg snakkar 
veldig gjerne om Jesus også!

Eg gjekk på ei diakonal sjukepleiarutdanning. Etterpå 
studerte eg diakoni og litt teologi. Det har eg hatt stor 
glede og nytte av. Masteroppgåva mi var relevant både i ein 
sjukepleiefagleg og kyrkjeleg samanheng. Begge delar har 
vore kvalifiserande for å verte kateket.

Heimekyrkjelyden
Nina Jenny har sikta seg inn mot ei kyrkjeleg teneste i 
soknet der ho bur. Ho bur på Myksvoll, i det som før var 
Lygra sokn, men som no er ein del av Knarvik sokn. Då ho 
kom fram til at ho ønska å verte vigsla til kateket, var det eit 
sterkt ynskje at det skulle skje i heimekyrkjelyden.

– Men vigslinga var ei dobbelhending der Håvard Sandvand 
Dahlen, som jobbar for Sjømannskyrkja, samstundes vart 
vigsla til diakon. Kva tenkjer du om det?

– Det var fint at me var fleire som fekk ekstra 
oppmerksomheit, synest eg. Og eg sette stor pris på at 
Håvard syntes det var greitt å kome til Knarvik kyrkje for 
å bli vigsla.

– Vil vigslinga føre med seg praktiske endringar i din 
jobbsituasjon? 

– Nei. Eg skal halde fram med å jobbe med born frå 0 til 13 år. 
Men no har eg fått med meg noko meir enn før, ikkje minst 
gjennom forbønshandlinga. I liturgisk samanheng kjem eg 
framover til å ha på meg ei drakt, alba og stola. For min del 
handlar drakta først og fremst om at eg representerer nokon 
som er mykje større og viktigare enn meg sjølv, nemleg Gud. 
I tillegg er det veldig praktisk å ha tenesteklede. Det har eg 
av og til sakna frå tida som sjukepleiar. 

– Kva er kjekkast med jobben din?

– Møte med borna er heilt klart kjekkast! 

– Er det berre i Knarvik kyrkje du møter borna? Kva med dei 
andre kyrkjene i soknet?

– Dette har vi snakka nøye gjennom. Det vert dessverre mest 
i Knarvik. Sjølve kyrkjehuset der, med dei gode lokalitetane, 
favoriserer naturleg nok denne staden. Men det er heilt 
klart eit mål å jobbe litt meir ut frå dei andre tre kyrkjene 
òg. 

Fellesskapet
Har du ei overskrift på vigslingsdagen?

– Ved sida av forbønnsdelen, ja heile gudstenesta, var 
det veldig stor stas med overveldande mange fine ord og 
helsingar under kyrkjekaffien etterpå. Dagen var prega av 
eit sterkt fellesskap både med Gud, og med menneske i 
kyrkjelyden som eg er så glad i.

Det var ein fantastisk dag, rett og slett. Eg er så glad og 
takknemleg! Nina Jenny oppsummerer vigslingsdagen med 
desse orda: Ein skikkeleg boost!

Kateketvigslinga: 
Ein skikkeleg 
boost!

Tekst: Tone Marit Øvretveit Dyrkolbotn 

Tradisjonen tru arrangerer 
KnarvikMila og Knarvik kyrkje ei 
solidaritetsgudsteneste i samband 
med KnarvikMila. I år vert den 
søndag 28. august klokka 18.00. 
Temaet er: “Trygg på ulike arenaer” 
og fotballpresident i NFF, Lise 
Klaveness, er med i gudstenesta. 

Det er stort når idretten og kyrkja 
går saman om å arrangera noko, slik 
me gjer i Solidaritetsgudstenesta. 
KnarvikMila og Knarvik kyrkje går 
saman om å arrangera ei gudsteneste 
som i større grad enn vanleg rettar 
fokus på ei viktig sak eller tematikk 
som handlar om solidaritet. I år er 
temaet: “Trygg på ulike arenaer”. 

Både kyrkja og idretten er opptekne av 
å vera inkluderande, opne for mangfald 
og for at alle skal få moglegheit til å 
delta og vera trygge - uavhengig av til 
dømes funksjonsnivå, seksuell legning, 
økonomi eller bakgrunn. Dette er 
viktige verdiar som kyrkja og idretten 
deler og ønskjer å fremja og jobba for. 

Men er alle trygg på ulike arenaer? 
Kvifor er det så få opne menn med 
LHBT-identitet i idretten? Korleis var 
det for Lise Klaveness å stå i Qatar 
og halda tale om inkludering, like 
rettar, om kjønn og legning, på FIFA-
kongressen? Kan ein svaksynt person 
gjera det stort som idrettsutøvar? Kva 
med våre lokale idrettsklubbar og 
kyrkjelydar - er det rom for at ALLE 
skal kunne vera trygge der? Korleis kan 

kyrkja og idretten jobba - både kvar for 
seg og saman - for at alle menneske 
skal føla seg trygge på ulike arenaer? 

Dette, og meire til, skal belysast i 
solidaritetsgudstenesta. Det vert 
musikk, song, ein sofaprat med Lise 
Klaveness m.m.

KnarvikMila og Knarvik kyrkje 
oppmodar alle idrettsklubbar, 
organisasjonar, privatpersonar, 
kyrkjelydar og andre i Nordhordland 
til å ta turen til Knarvik kyrkje 28. 
august kl. 18.00. 

Idrettslag vert oppmoda til å gå i 
draktene sine - for å visa det store 
mangfaldet me har i området vårt. 

Velkomen til ei viktig og fin 
solidaritetsgudsteneste!

“Trygg på ulike arenaer” 
– Solidaritetsgudstenesta 2022

Lise Klaveness er gjest under årets solidaritetsgudsteneste. Foto: NFF

1.august startar den nye 
soknepresten i Knarvik sokn, 
Cathrine Grutle, opp i jobben. Det 
vert innsetjingsgudsteneste søndag 
21.august kl. 11.00 - då er alle 
hjarteleg velkomne! 

Cathrine gler seg til å starta som 
sokneprest i Alversund, Seim, Lygra 
og Knarvik, og i skrivande stund, mai 
2022, er ho på “introduksjonsdagar” 

i soknet. Då får ho møta sokneråd, 
kyrkjelydsutval i dei ulike kyrkjene og 
mange lokale folk. 

Kva tenkjer ho om å starta som 
sokneprest her? 

– Det skal bli stas å koma i gang, eg har 
venta så lenge, seier Cathrine. Ho syns 
det har vore kjekt å få ein roleg start 
no i mai, for å få møta folk som ho kan 

få kjenna igjen når ho startar opp etter 
sommaren. 

Eg spør Cathrine om kva ho syns er det 
beste med å vera prest? 

– Forkynna! svaret kjem kontant.  – 
Det å fortelja om Jesus. Å mala breie 
penselstrøk. Det set eg så stor pris på! 
Så kjem det å leika med folk som ein 
god nummer to. 

Snart er Cathrine Grutle på plass!
Staben i Knarvik då den nye soknepresten, Cathrine Grutle, hadde “introduksjonsdagar” i mai. 

Tekst: Tone Marit Øvretveit Dyrkolbotn 
Foto: Helge Taranrød

TRENG DU NOKON Å 
SNAKKE MED?

Nokre som ringer tenkjer på å ta sitt eige liv,  
andre er usikre, einsame eller redde.  
Nokre treng berre å slå av ein prat. 

Ring eller skriv: Vi er her. Alltid. kirkens-sos.no
Øvre Korskirkealmenning 1, 5017 Bergen

bergenkristnebokhandel@gmail.com

Sverre Solberg, 69 år, bur på 
Mundal, på eit småbruk med sauer. 
Jobbar på Kart og oppmåling i 
Alver kommune. 1. varamedlem i 
Osterfjorden sokneråd.

Kvassnesvegen 11  –  5914 Isdalstø
Tlf: 56 35 62 20  –  www.knarvikblomsterstove.no

Kan du hjelpe eit barn 
eller ein ungdom som 

har det vanskeleg? 
No er det behov for 
fleire fosterheimar 
i ditt nærområde.

Den norske kyrkja samarbeidar 
med Fosterheimstenesta 

i Bergen om å finne 
fosterheimar i kyrkjelydane. 

fosterheim.no

Tekst og foto: Gunvor Taule Mjanger

– Kor lenge har du vore aktiv i kyrkjelyden?

– Det er vel dei siste 6-8 åra at eg har vorte ein litt meir aktiv 
kyrkjegjengar i samband med skyss til og frå gudstenester 
av nokre seniorar som elles ikkje hadde kome seg ut så lett.

– Kva set du mest pris på ved kyrkjelyden?

– Kanskje stabiliteten til ein del faste kyrkjegjengarar som 
kjem på dei fleste gudstenestene.

– Korleis vil du skildra kyrkja?

– ”Kyrkja den er eit gamalt hus”, syng me.  Kapellet på 
Apalen er ikkje så gamalt.  Det vart vigsla i mai 1978 og i stor 
grad bygd på dugnad av bygdefolk. Det er kapellet eg i størst 
grad nyttar meg av i gudstenestesamanheng.  Kanskje ikkje 
så unaturleg, når det ligg i bygda eg er busett i.

– Er det ein salme du likar godt?

– Med krigen som rasar i Ukraina og andre stader på jorda, 
er det ikkje så unaturleg å tenkja på salmen Gud signe vårt 
dyre fedreland. Tydelegvis er det ingen sjølvfølge å kunna 
bu og leva i eit fritt og demokratisk land slik me gjer i dag. 
Elles er Deg vere ære, Herre over dødens makt, noko av det 
mest sentrale tema i det kyrkja er tufta og bygd på.

– Kva kjenneteiknar ein god kyrkjekaffi?

– God stemning ved borda og drøsen går kring kaffikoppen, 
om laust og fast.

Plutseleg har klokka vorte så mange at det er tid for å forlata 
”Guds-huset” for å gå heim til søndagsmiddagen.

Frå kyrkjebenken

VIPPS en gave til 13130  
(merket FERIE) eller gi 
på konto 3201 52 74165

En ferie 
å glede 
seg til

Gi trygge ferieopplevelser til 
familier som har det vanskelig

Ill
us

tr
as

jo
ns

fo
to

– Covid-pandemien er den største etiske 
utfordringa eg har opplevd som leiar. Det 
var sårt å måtte ha besøksrestriksjonar for 
pårørande som ønskte kontakt med sine kjære på 
institusjonane våre då smitten herja som verst. 

Det seier Leni Dale. Ho er kommunalsjef for helse og 
omsorg i Alver kommune. 

– Utan ein formidabel innsats frå dei tilsette, og det faktum 
at vi var heldige, kunne koronaen fått langt meir alvorlege 
konsekvensar blant bebuarane enn det vi opplevde. Vi hadda 
faktisk ikkje eitt einaste smittetilfelle på sjukeheimane 
eller i omsorgsbustadene våre i den mest kristiske fasen då 
epidemien spreidde seg i mange av landets institusjonar, 
seier Dale. 

Vi møter leiaren for den største kommunale sektoren i Alver 
på rådhuset i Knarvik. Her har Leni Dale hatt jobben som 
kommunalsjef sidan 2015, først i Lindås kommune og frå 
2020 i nye Alver kommune. At helse- og omsorgssektoren 
blei dobla nærmast over natta, var ei krevjande overgang. 

– Ei av dei største utfordingane var å få på plass eit nytt 

pasientjournalsystem for pleie- og omsorgssektoren. 
Systema var ulike i Meland, Radøy og Lindås, så det var særs 
viktig å bygga eit nytt system for heile den nye kommunen. 
Dette dreier seg jo om pasientdokumentasjon, så ein kan 
ikkje feila på slikt, seier ho. 

Seks tenesteområde
Leni Dale er ansvarleg for seks tenesteområde; 
sjukeheimar, heimetenester, habiliteringstenester, lege 
og rehabiliteringstenester, psykisk helse og rus, og Nav. I 
tillegg kjem forvaltningskontor og ein stab som jobbar med 
fagutvikling og støtte. 

– Det er forvaltningskontoret som tildeler sjukeheimsplassar. 
Kor krevjande er den jobben?

– Tildeling av sjukeheimsplassar blir gjort etter ei samla 
vurdering, som det heiter, ut frå fleire tilhøve. I dag har vi 
totalt 182 sjukeheimsplassar, fordelt på Knarvik sjukeheim, 
Radøy velferdssenter på Manger, Meland sjukeheim og 
Lindås bu- og servicesenter. Det er til ei kvar tid mellom 
seks og ni innbyggjarar på venteliste for langtidsplass. 

– Dei får vel likevel hjelp på eit vis?

Tekst og foto: Håkon Glatved-Prahl

Etikk, takk! – Pandemien sette 
oss på ei hard prøve

– Å få tak i kompetente fagfolk, som for eksempel sjukepleiarar og fastlegar, er blitt ei utfording dei seinare åra, seier melandbu-
en Leni Dale, kommunalsjef for helse og omsorg i Alver kommune.  

– Ja, naturlegvis! Ingen skal bli overlatt til seg sjølve. Alle 
skal få forsvarleg hjelp av helse- og omsorgstenesta, enten i 
sin eigen heim, eller i omsorgsbustad med bemanning, som 
pr. definisjon er «eigen heim». Det kan også vera aktuelt 
med korttidsopphald på sjukeheim i påvente av ledig 
langtidsplass. 

Større avstandar
Dale opplyser vidare at Alver kommune i tillegg til 
sjukeheimsplassar har 55 plassar på noko som heiter 
Omsorgsbustad Pluss. Det betyr bustad med bemanning 
heile døgnet. 

– Desse omsorgsbustadene kan minna litt om korleis 
sjukeheimsplassane var for nokre år sidan. Skilnaden er 
at det ved dagens sjukeheimsplassar er behov for meir 
medisinsk oppfølging av brukarane. 

– Alver kommune femner over eit stort geografisk område. 
Det betyr vel at ein innbyggjar frå til dømes Romarheim kan 
bli tildelt sjukeheimsplass på Manger?

– Ja, det kan skje. Vi har dei plassane vi har, og vi er nøydde 
til å bruka ny, ledig kapasitet på dei som treng det mest, 
og då kan avstanden til pårørande bli lengre enn ønska. 
Men det som gjer meg verkeleg glad, er når eg får vita om 
pårørande som i utgangspunktet var negative og skeptiske 
til lange avstandar, i ettertid kjem og fortel kor nøgde 
dei er med tilbodet som vart tildelt, sjølv om det er langt 
unna. Det er faktisk ikkje så sjeldan eg får slike positive 
tilbakemeldingar. 

Kamp om fagfolka
– Kva vil du seia er den største utfordringa innan 
arbeidsfeltet ditt?

Leni Dale tenkjer seg litt om. Det er mange utfordringar, 
men ho landar på følgjande: 

– Over nokre år no ser vi at det blir meir og meir vanskeleg 
å få tak i kompetente fagfolk innan fleire område, for 
eksempel sjukepleiarar og fastlegar. Før hadde vi gjerne 
godt med søkjarar til stillingar, no er det kanskje berre 
nokre få søkjarar til ein ledig stilling, og då har dei ofte søkt 
på fleire jobbar samstundes. 

– Kva kan kommunen gjera med det?

– Då må vi sjå på kva tiltak som kan setjast i verk. Til dømes 
fleksible arbeidstidsordningar, løn, årsplanar, årsturnusar, 
langvakter, døgnturnusar, osv. Det er litt bekymringsfullt at 
vi slit med å skaffa nødvendig kompetanse, men dette er ei 
nasjonal utfordring som det vert arbeidd med også sentralt. 

Starta på Haukeland
Leni Dale starta sin yrkeskarriere som nyutdanna sjukepleiar 
på Haukeland Universitetssjukehus. Der jobba ho i 14 år 
før ho søkte seg nærare heimtraktene og vart tilsett som 
avdelingssjef, som stillinga heitte den gongen, ved Såta bu- 
og servicesenter i Knarvik. Då hadde ho tre års røynsle som 
avdelingssjukepleiar på Haukeland.

I dag bur ho saman med mannen sin på Frekhaug, men 
skal om ikkje så lenge flytta tilbake til heimstaden Dale i 
Meland, der det gjenstår litt restaureringsarbeid før dei kan 
flytta inn i det gamle gardshuset. 

– Helse og omsorg er Alver kommune sin største sektor, 
med oppunder 1000 årsverk. Kva er det som triggar deg 
mest i jobben?

– Det er utruleg spennande å jobba saman med så mange 
flinke medarbeidarar, eg har særs gode fagfolk rundt meg. 
Det triggar meg å få vera med å utvikla tenestene våre – 
både gjennom planarbeid og anna forbetringsarbeid. At vi 
har mange unge lærlingar hjå oss, er også inspirerande. 

Stort etisk dilemma
– Litt tilbake til korona-pandemien. Korleis var det å 
gjennomføra dei strenge restriksjonane på institusjonane?

– Det var slett ikkje enkelt. Vi sat nærast med hjartet i halsen 
og frykta for kor tid dei første ville bli sjuke av viruset. På 
den eine sida skulle vi beskytta bebuarane, men samstundes 
ville vi ikkje ta frå dei gleda av å få besøk av pårørande. Det 
var eit skikkeleg etisk dilemma, seier Dale, og legg til: 

– Pålegget om munnbind for dei tilsette, gjorde det ikkje 
enklare for bebuarane. At dei berre såg auga på pleiarane 
i løpet av ein heil dag – og kvar dag over lengre tid – var 
krevjande for begge partar.  Viss du i tillegg er tunghøyrd, 
får du heller ikkje hjelp av å kunna lesa på munnen. 

Dale er i dag glad for at ingen bebuarar på kommunens 
sjukeheimar eller omsorgsbustader vart smitta av korona i 
den tidlege og mest kritiske fasen av pandemien, i tida før 
vaksinene var tilgjengelege. 

– Vi hadde eitt positivt tilfelle, som heldigvis viste seg å vera 
falskt då vi fekk svaret frå Haukeland. 

Går tur på Krossfjellet
– Til slutt, kva gjer du når du skal reinska tankane og fylla 
batteria?

– Då går eg tur på Krossfjellet. Eller kosar meg saman med dei 
tre barnebarna våre. Eller spelar fløyte i Meland Musikklag. 
Det siste har eg gjort heilt frå eg var ung, det har vore ein 
fritidssyssel som har gitt meg mykje, seier kommunalsjefen, 
som heilt på tampen vil gje ros til politikarane. 

– I Alver kommune har vi svært interesserte og dyktige 
politikarar i helse- og omsorgsutvalet. Vi jobbar no tett med 
dei i samband med den nye kommunedelplanen for helse, 
sosial og omsorg. Det er også noko som gir meg energi, seier 
Leni Dale. 

Tlf: 56 35 09 10 (24t)

Kvassnesvegen 11, 5914 Isdalsbø

vatne-byra.no

  



Tekst og foto: Tone Marit Øvretveit Dyrkolbotn

Kjetil Iden frå Knarvik jobbar som 
utanriksreportar for TV2. I år har han vore meir 
på reise enn heime i Knarvik. Jobben har mellom 
anna ført han til område dekka av jordskjelv og 
krigsherjingane i Ukraina. 

Du har kanskje sett Kjetil Iden på TV-skjermen, eller så 
har du møtt han på springetur ein stad i lokalmiljøet vårt. 
Han er ein aktiv mann som for mange er kjend frå TV2 sine 
reportasjar frå ulike land i verda. Han har jobba i tv-kanalen 
sidan år 2000, nesten heile tida som utanriksreportar. 

– Kva er det med den jobben han trivest så godt med? 

– Eg vart journalist for å reisa og dekka viktige saker i 
utlandet. Med utdanning innan engelsk språk, historie og 
politikk, media og journalistikk, er eg interessert i å sjå og 
læra om korleis ulike land i verda løyser hendingar, korleis 
dei tenkjer om verda, fortel han. 

Gjennom jobben har Kjetil dekka krigar og jordskjelv, vore 
i mange land og mange ulike situasjonar. I år har han vore 
tre gongar i Ukraina, to før krigen braut ut, og ein etter. Når 
eg no skriv denne artikkelen ser eg Kjetil rapportera frå sin 
fjerde tur til Ukraina. 

– Men korleis var det å vera i Ukraina før krigen braut ut - 
og etter? 

– Det har pågått krig i Ukraina lenge. Stemninga før krigen 
braut ut no i februar, var nesten litt uverkeleg. Mange trudde 
ikkje det kom til å bli krig, så få hadde førebudd seg. Det var 
ikkje panikkhamstring, men det låg ei lita uro over landet, 
seier Kjetil, og held fram: -Då eg kom ned igjen, var det krig.  
Det merkar ein sjølvsagt, men likevel er det eit stort land, 
og me reiste mykje rundt. Då ser ein ulikskapar. På TV ser 
ein dei verste bileta, men situasjonen er ulik rundt om i 
landet. Dess nærmare frontlinja du kjem, dess meir merkar 
ein det. Der ligg alvoret tungt, bygg er øydelagde, menneske 
har mista livet, og mange blir skilde frå kvarandre. Det er 
få smil. 

Kjetil er alvorleg når han fortel. Det gjer noko med menneske 
å leva i krig, og å sjå det på nært hald. Er det mogleg å seia 
noko om korleis folk i krigsområda var? 

Folk prøver å gjera så godt dei kan. Alle har ei historie, 

og vår jobb er å formidla historia til folk som har opplevd 
vanskelege ting. “Mannen i gata” skal få fortelja, det er 
viktig. Det utfordrande er å få folk til å fortelja om det 
vonde dei har opplevd. Menneske har sett grusomme ting, 
og no skal dei fortelja om det. Men folk ønskjer å fortelja, 
og historia deira må fram. Det å rapportera frå krigsområde 
er kjempeviktig. Men når me skal snakka med born, er me 
sjølvsagt veldig forsiktige, og foreldra er tett på, fortel Kjetil. 
Det er tydeleg at faget og det å ivareta menneska han møter, 
er førsteprioritet hjå den erfarne utanriksreportaren.  

Men sjølv med erfaringa som Kjetil har, lurer eg på kva det 
gjer med han å reisa til krigsherja område, og andre område 
som er råka av ulike kriser og katastrofar. Og er han redd? 

– Eg er ikkje redd, men det er fordi me har planlagt godt 
og har tryggleiken og logistikken i forsetet. Me veit kvar 
me skal, me følgjer ekstremt nøye med på kva som skjer og 
rører seg, og målet vårt er ikkje å stå der medan bombene 
regnar over oss. Men det er klart, då me no sist køyrde 
gjennom Ukraina og pausane gjekk til å fylla bensin og gå 
på do, og me ein gong tissa rett ved eit varselsskilt mot 
miner - då er det ikkje akkurat triveleg. Så har me fokus på 
gruppa me reiser med. Det er viktig at den fungerer, at me 
kan prata saman og er opne i gruppa undervegs. Det er ein 
nøkkel, for det er innimellom forferdeleg å høyra på det 
vonde folk har opplevd, og så måtta redigera det etterpå. 
Då er det viktig å snakka saman, jobba seg gjennom det, slik 

Tar verda 
heim til oss 
via skjermen

TV2 sin utanriksreportar, Kjetil Iden, er heime i Knarvik etter å 
ha rapportert frå krigen i Ukraina. 

Alt innan tømrarfaget!

Torvhusmyrane 6 
Nordhordland Næringspark 
5913 Eikangervåg

EL.INSTALLASJON - INGENIØRTENESTER - SERVICE

Tlf: 56 34 24 30
E-post: post@helland-elektro.no
www.helland-elektro.no
Foretaksregisteret: NO 986 751 718 MVA

KJETIL IDEN PÅ JOBB:  Eit glimt frå Kjetil Iden sin arbeidskvardag som utanriksreportar i 
krigsramma Ukraina. 

at ein ikkje held igjen og drar 
med seg eit “spøkelse” heim. 
Me må vera medvitne om at 
me møter folk i fullstendig 
krise, ta dei på alvor, og 
ivareta oss sjølve på ein god 
måte. TV2 er proffe, og me 
har eit godt apparat rundt 
oss, fortel han. 

Opplevingar som set 
spor
Så må eg jo høyra med Kjetil 
kva anna han har vore borti 
som har sett spor i han. For 
det å vera utanriksreportar 
kan vera så mangt: alt frå å 
dekkja gravferda til store 
kjendisar, til kongestoff, 
underhaldningsbransjen, og 
store katastrofar. 

- Eg trivst nok best når eg får 
reisa og rapportera frå andre 
ting enn underhaldning. 
Fint det òg, men det er 
andre saker som appellerer mest til meg. Ei oppleving 
som har sett spor, var då han reiste åleine til Thailand 
for å dekkja historia om det thailandske fotballaget som 
hadde hamna i ei grotte. TV2 var dei første som fortalde at 
gutane hadde kome seg ut - det var ei viktig sak å fortelja. 
Det handlar om å skildra verkelegheita og setja hendingar 
inn i ein samanheng. Til dømes skal me både fortelja frå 
perspektivet til menneske som opplever krig, og me skal 
analysera og visa konsekvensane av krigen, seier Kjetil Iden.  

Opplever støtte frå Nordhordland
Kjetil fortel at det alltid er kjekt å koma heim, og at det er 

HELLA BETONG AS GALTERÅSEN 6 • 5916 ISDALSTØ

• Gravminner og benkeplater
• Salg av nye steiner 

• Vedlikehold
• Reprasjoner (nytt gull eller lakk)

• Navnetilføyelse
• Arbeid på kirkegårder (rette opp og sikre steiner)

Bare ta kontakt dersom du har spørsmål.
Tlf 93 03 75 94 / 56 37 35 45

HELÅS ASNY STEIN · OPPUSSING · NAVNETILFØYING

5918 FREKHAUG - MOB.: 913 13 480
Kontakt oss på forhånd i telefon og gjør avtale

YNGRES på 
Frekhaug
Tekst og foto: Solveig Westermoen

Annankvar fredag er det Yngres på Frekhaug Bedehus. 
Yngres er eit tilbod til 7.klassingar, der dei samlast for å 
gjere ulike aktivitetar og høyre på ein andakt. Dei har spel 
og konkurranser, kiosk og leik.

Yngres er eit samarbeidsprosjekt mellom Meland Kyrkje 
og Frekhaug Indremisjon. Tilbodet er vanlegvis for 5.-7.
trinn, men pga covid-19-situasjonen er tilbodet begrensa 
til berre 7.trinn. Det er frivillige vaksne som er vakter og 
leiar andakt og aktivitetar.

Kontakt har snakka med tre jenter frå Frekhaug som likar 
å gå på Yngres; Nathalie, Ellisiv og Amalie.

– Kvifor går de på Yngres?

– Me går her fordi det er gøy, for å prate og treffe vener 
utanom skulen og gjere noko utan småsysken som plagar.

– Kva kan ein gjere på Yngres?

– Det er ulike aktivitetar og konkurransar. Dei fleste pratar 
med vener. Det er og bordtennisturnering med premier. Og 
så kiosken! 

Alle tre er einige i at kiosken er viktig.

– Kva er det beste med Yngres?

– Å vera med vener!

– Å få med pengar heimefrå og kjøpe godteri!

– Å treffe vener utanom skulen!

– Er det annleis å vera på Yngres når det er berre 7.trinn som 
får vera her?

– Ja, eg slepp lillesøstra mi, seier ei av jentene.

– Det er ganske likt, men mykje mindre bråk når vi er færre, 
seier ei anna.

– Ja, og så er det bra med mindre kø i kiosken.

– Vil de anbefale Yngres til andre?

– Ja, det vil vi! Det er eit veldig bra miljø her, så det er veldig 
kjekt.

Går du i 7.trinn og vil ut og gjere noko kjekt ein fredagskveld?

Kom på Yngres, då vel!

Åpningstider: Man-lør: 07.00-23.00

mange som har lyst til å høyra korleis han har hatt det når 
han har vore ute på jobb. Det set han pris på. - Det er mange 
folk i Nordhordland som følgjer ekstra med og tenkjer på 
meg, som fortel at dei er litt bekymra og slikt. Det syns eg er 
godt å vita, og det gjev meg styrkje å tenkja på at mange bryr 
seg. Så det vil eg seia tusen takk for!

Bøvågen Service AS
Bøtjørnvegen 16, 5934 Bøvågen

Tlf. 4013 6666

Båten har alle sertifiseringer i 
orden, den er også godkjent som 
slepebåt.

MS Glimt er har et dekksareal på 
22 m2, og en kapasitet på 3 tonn. 
I tillegg er det en kran med 8 
meter rekke vidde. Det er også en 
kjørerampe som kan legges ned 
for å frakte f.eks.  minigraver, ATV, 
motorisert trillebår, lift,  stillas eller 
lignende. Båten stikker 1 m djupt.

Vi kan levere totalpakker med båttransport, 
stillas, maskinutleie, tømrere og malere, alt 
du måtte ha behov for. 
Vi har personell og utstyr til å bygge/ 
rehabilitere kaier, naust, hytter og hus.

Allsidig arbeidsbåt som kan frakte materiell og utstyr 
til din kai eller i fjæresteinene der du trenger det.

Ta kontakt 
på tlf: 

4013 6666

Arbeidsbåten MS Glimt klar for oppdrag

Pinse er høgtida som passar så dårleg i ein prosatekst.

Sjølv har eg mange år bak meg som predikant på pinsedagar. 
Denne presten klør seg i skjegget, og riv seg i håret, for 
å finne dei rette orda å løfte fram frå preikestolen når 
pinsedagen renn. Det er så langt å gå, så stor distanse, til 
det som hende pinsedagen i Jerusalem. Då rann orda frå 
læresveinane sine munnar. På flytande framandspråk som 
dei aldri hadde lært.

Slik var pinseunderet rett og slett eit språkunder. Slik 
gjorde Gud seg kjend for dei han var ukjend for. Han banka 
på, og opna opp, hjartedører med ord. «-vi høyrer dei tala 
om Guds storverk på våre eigne tungemål» (Apgj.2,11)

Gud gjekk gjennom dei opne dørene inn til menneska sine 
liv og tok bustad der med sin Heilage Ande. Slik pustar han 
på oss, og gjennom oss, for at vårt kristne liv skal leve, også 
om det kan vere vanskeleg å skildre med vanlege ord.

Ein som har vore flink til å bruke poesien i staden for prosa, 
er salmediktaren Eyvind Skeie som var i Knarvik i fjor 
haust. Han har skrive mange talande salmetekstar om pinse 
og Den Heilage Ande.

Eg vil gjerne takke Eyvind Skeie for hans hjelp til å opne opp 
for pinse i våre liv.

Med poesi, sterkare enn prosa. Og med pensel og palett 
utan å ta desse reiskapane i si hand.

Enkelt, kanskje? Men kven har sagt at Gud er vanskeleg å 
møte?

Slik diktar Eyvind Skeie pinse for oss: (Eyvind Skeie. 316 
salmer og sanger. Nr. 137. v.1-2+4)

Tekst: Øystein Skauge 
Illustrasjon: Pinterest

 3

Konfirmantarbeidet 
i Osterfjorden
Tekst: Gunvor Taule Mjanger 
Foto: Åge Hauge og Gunvor Taule Mjanger

INGRID HELENE RAUNEHAUG HAR HATT ANSVARET 
FOR KONFIRMANTUNDERVISINGA SIDAN JANUAR 
I ÅR. HO ER PEDAGOG OG HAR VORE ENGASJERT I 
MUSIKK OG KRISTENT ARBEID HEILE LIVET. HO SKAL 
HA ANSVAR FOR KONFIRMANTARBEIDET OGSÅ KOM-
MANDE ÅR, SAMAN MED SOKNEPRESTEN.

Det er undervising i Ostereidet kyrkje og Hjelmås kapell, 
på ettermiddagen. Dei startar gjerne med litt mat, sosialt 
samvær rundt eit dekka bord gjer det lettare å bli kjent med 
einannan. Stundom samlast dei ute, gjerne ved sjøen, til un-
dervising og samtale. Det er viktig at gruppa er trygg for 
å kunna snakka godt saman om eksistensielle spørsmål og 
om Gud i liva våre. Samtalen må vera ein dialog, på ungdo-
mane sine premissar. 

– Eg høyrer på dei, og dei høyrer på meg, seier ho.    

Konfirmantane har også vore på leir på Fjon fjellkyrkje, og 
der var det plass både til skjemt og alvor. Fasteaksjonen 
høyrer med, likeeins ulike seminar, m.a. om menneskeverd, 
lysmesse og samtalegudsteneste. Konfirmantane arbeidde 
mykje med innhaldet i denne gudstenesta, nokre dramati-
serte forteljinga om den bortkomne sonen, andre las tekstar 
og deltok i forbøna. Innhaldet og musikken hadde ei form 
dei kan kjenna seg att i. Og ikkje berre dei, det var ei fin 
stund for alle som var der.

Kvart år er det også konfirmantfest der foreldre og søsken 
kan delta. I år var den rett etter samtalegudstenesta, fint 
tilrettelagt av soknerådet med program og god mat.

Det er ulike meiningar i flokken av ungdomar om kva som 
har vore det kjekkaste med å vera konfirmant. Ruben So-
lemdal synest leiren var best, medan Emilie V. Haugland 
trur sjølve konfirmasjonsdagen vert det finaste. Alle kan 
anbefala dei som er yngre å bli konfirmant i kyrkja! Så om 
du startar i niande klasse til hausten, ta kontakt med kyrkje-
kontoret og meld deg på, om du ikkje allereie har gjort det.

Ruben, Maja, Karina og Emilie øver til samtalegudstenesta.

Torvhusmyrane 2 – 5913 EIKANGERVÅG
Tlf. 56 35 40 50

E-post: hjvvs@hjelmaas.no

● Ring for katalog

● Oppussing

Sauvågen 251 - 5913 Eikangervåg - tlf 56 35 77 30

● Navnetilføying
● Gravstell

Eikanger

Gravminne

PINSE med 
pensel og palett

Jeg synger om en malermester. 
Han heter Den Hellige Ånd, 
og det han til sitt lerret fester, 
Det skjer ikke bare med hånd. 
Han maler på ditt hjertets tavle, 
det vakreste motiv, 
og når du har sett 
Helligåndens portrett, 
da har du evig liv!

Han maler stille i ditt hjerte, 
med penselen blodig og rød, 
et bilde av den store smerte, 
av Jesus på korset, som død. 
Så tar han frem de gylne farger, 
da stråler hans motiv! 
Ja, når du har sett 
Helligåndens portrett, 
da har du evig liv!

Jeg synger om en malermester, 
han skaper sitt bilde med Ånd. 
Og det han til sitt lerret fester, 
er gjort med Guds mektige hånd! 
Ditt hjerte er hans egen tavle, 
og Jesus hans motiv. 
Ja, når du har sett 
Helligåndens portrett, 
da har du evig liv!

9. juni 
Konsert i Knarvik kyrkje kl. 19.30.
«Gjennom sorga går ein song.» Flygel/song: Ove Danielsen. 
Billett v/ inngangen kr. 200.

11. juni
Konsert  B Ø N   F O R   F R E D  Manger kyrkje kl 18.00.
Lydia Hoen Tjore, sopran  

Rune Alver, piano 

Ein kveld med franske, norske, russiske og ukrainske melodiar 

Billettar kr 250/ 150, barn gratis:  https://ticketco.events/no/nb/
admin/events/entities/197689 - og ved inngangen

12. juni
Konsert med «Håndklokke-kor» i Knarvik kyrkje kl. 
19.00.
Handbell Choirs of University Baptist Church, Minneapolis, 
Minnesota USA. Kollekt ved utgangen.

19. juni
Sommarkonsert i Lygra kyrkje kl. 19.00.
Konserten i år får eit sommarleg og nasjonalromantisk preg. 
Kjersti Møllerup Wiik, sopran; Astrid Skodvin, sopran; Johanne 
Mjøs, hardingfele/fiolin og Frode Skag Storheim, klaver/
miniforedrag om målaren Hans Dahl.  Bill. kr 250 v/ inngang 
eller tlf.92 66 39 20.

29. juli
Olsokfeiring på Fjon fjellkyrkje kl 19.00.
Bål, program og rjomegraut.

Velkomne!

26. august
Konsert i Knarvik kyrkje kl. 19.00.
Maj Britt Andersen m/ orkester. Arr.: Musikkens Venner/
Knarvikmila.

28. august
Gudsteneste på Holmeknappen kl. 11.00 i høve 
kystsogevekene. 
Ved Bjørn Tore Sæle og Trond Fykse. 

KULTUR- 
KALENDER

Av Gudveig Kartveit Sundsbø 

Har du lyst å utgjere ein forskjell for nokon som er ny i 
Noreg og ny i bygda? 

Me startar opp eit nytt tilbod for menneske med 
fluktbakgrunn, og treng deg! 

Ein uformell prat mellom NAV og kyrkja i fjor vår sette i 
gang eit nytt samarbeidsprosjekt. NAV Flyktningetenesta 
ytra behovet for å støtte dei som kjem nye til Alverbygdene, 
til å verte ein del av bygda. Kyrkja vil vere med på dette 
prosjektet, og har sagt seg villig til å koordinere tenesta.  
Det er blitt til Venekontakt. 

Me ønskjer at den/dei som kjem til Alver, kan få kontakt 
med ein person eller ein familie, som kan vere eit bindeledd 
mellom bygda og dei nytilflytta. Det kan vere å vise dei 
korleis ein les busstidene, og vise knutepunkt i bygda, som 
busstopp, post og bibliotek.  Ein kan gå turar, ete middag, 
og spele spel i lag.

Me ønskjer at dei som kjem flyttande til Alver skal kunne 
kjenne seg inkluderte, og kome på plass i dagleglivet i den 
nye kommunen og landet sitt. Me trur òg at det kan vere 
nyttig for oss å bli kjende med nye sambygdingar! 

Kven kan vere venekontakt? 
• Ein person, eit par eller ein familie.
• Du er engasjert, inkluderande og vil møte nye 

menneske.
• Du treng ikkje vere tilknytt kyrkja.
• Du har høve til å setje av nokre timar i månaden i eit 

halvt år.  

Korleis fungerer ordninga i praksis? 
Personar/familiar som ønskjer å bli venekontakt, tek 
kontakt med koordinator for ein første samtale og signering 
av erklæring om teieplikt. I samtalen går me gjennom kva 
ein ser for seg som venekontakt, t.d. om forventningar og 
lengde på oppdraget, og om ein er familie eller vil engasjere 
seg åleine. Det vert laga ein tidsavgrensa kontrakt på rundt 
6 månader. 

Er du interessert i å bli Venekontakt? Ring diakon Gudveig 
Kartveit Sundsbø (koordinator) tlf 938 40 587, eller send ein 
epost gs888@kyrkja.no. 

Venekontakt

1. Tørrfisk. 2. «No livnar det i lundar». 3. Ungarn. 4. 
Valdresmarsjen. 5. Balestrand. 6. Elleve, 11. 7. Ca.9,3 mill. 
8. Armenia. 9. Rubel. 10. Markens Grøde av Knut Hamsun 
11. Moldova. 12. Kl 17:00. 13. Belfast. 14. Den anglikanske 
kyrkja. 15. ”Kor stort min Gud at eg ditt barn får vera”

Svar, 15 spørsmål:

Kyrkjevegen 1
Alversund

Havnevegen 31 
Frekhaug

Elvavegen 1 
Dalekvam

DITT LOKALE GRAVFERDSBYRÅ 
wwww 

DU NÅR OSS PÅ TLF  56 37 14 10 - 56 99 25 70 

                               www.nordh-bb.no 

Ditt lokale
gravferdsbyrå

Bolig og industri • Alarm
Billadere • Adgangskontroll 
Tele/data-nettverk •
Automatisering •
Godkjent for kontroll 
av el. anlegg

Vi utfører:

Torsvik Elektro AS er total-leverandør 
av elektroinstallasjoner i Alver

KVALITETSBEVISST – LØSNINGSORIENTERT – SAMARBEIDSVILLIG

Torsvik Elektro AS / Lager: Olsvollstranda 
Tlf: 56 38 50 00 / www.torsvik.no / post@torsvik.no

Feire pinse med ostekake!
OPPSKRIFT

Alle høgtider har sine 
tradisjonar og tilhøyrande mat. 
Vi har leita litt i meir og mindre 
heilage tekstar og tradisjonar 
for å finne kva ein kan servere 
til pinsefest.
I Apostelgjerningene kapittel 2 kan 
vi lese om då disiplane fekk Den 
heilage Ande. Dette skjedde under 
den jødiske pinsen som heiter 
Shavuot og som betyr vekefesten. 
I 2. Mosebok kan vi lese om då 
Moses fekk dei ti boda. Den jødiske 
pinsen er til minne om det, og 

samstundes er den ein takkefest 
for den første kveitehausten som 
er om våren. Jødane er flinke til å 
skape glade festar i høgtidene, og 
dei lagar mat som understrekar 
innhaldet i høgtida. Festmaten 
i Shavuot inneheld mykje frukt, 
kveite-og mjølkemat. Det er lange 
tradisjonar med ulike ostekaker, 
og vi presenterer her oppskrift på 
ei av dei. Oppskrifta har vi funne 
i boka “Jødiske gleder” av Vera 
Kommisar (Luther Forlag Oslo, 
1998)

Anne Grethe Rantrud og  
Solveig Westermoen 

Ingrediensar:
375 g kremost naturell
100 g sukker
3 egg
40 g maisennamjøl
25 g vaniljekrem (ferdigkjøpt)
20 g kveitemjøl
Rosiner etter smak

Smør ei middels stor ildfast form, og legg bakepapir 
i botn.

Alle ingrediensar unntatt rosiner blandast godt i 
ein miksar.
Hell røra i forma. Tilsett rosinene.
Sett inn i varm omn og bak på 150 grader i 40 min.
Pass på at den ikkje vert brent.
Kaka skal vere litt gul.
Kjenn forsiktig etter at ostekaka har stivna.
Den kan etast både lunka og kald.
Server  gjerne rørte bær attåt.

15 spørsmål – kyrkjebladet v/ Roald Erling Tjore
1. Kva er Norges eldste eksportartikkel?
2. I kva for ein song står dette:  «Då ljosna det i 

landet…»?
3. Balatonsjøen ligg i Europa. I kva for eit land?
4. Kva heiter Norges nasjonalmarsj?
5. Kvar ligg Sygna vidaregåande skule?
6. Kor mange fylke er det i Norge no?
7. Kor mange menneske bur det i Israel, ca?

8. I kva land er Jerevan hovudstad?
9. Kva heiter valutaen i Russland?
10. I kva roman finn ein Isak Sellenraa?
11. Kva land vert rekna som Europas fattigaste?
12. Kva klokkeslett byrjar ein å ringja jula inn på julaftan?
13. Kva heiter hovudstaden i Nord-Irland?
14. Desmond Tutu var erkebiskop. I kva kyrkjesamfunn?
15. I kva for ein song står dette: «Eg bed deg: Lei du meg 

igjennom verda.»?



God stemning på kyrkjemiddag!

Tone Marit Øvretveit  
Foto: Øystein Skauge

– Når er Kyrkjemiddagen?

– Kyrkjemiddag er i full sving i Knarvik kyrkje og i Alversund 
kyrkjelydshus. I Alversund samlast ein til middag den 
siste onsdagen i månaden, og i Knarvik er det torsdagar 
i partalsveker som er tidspunktet du bør merka deg for å 
ta del i dette trivelege arrangementet. Dette er dei faste 
tidene for Kyrkjemiddag, men i sommar vert det ikkje, så 
følg med på kyrkja si nettside (www.kyrkja.no/knarvik) og 
på Facebook for informasjon om når det startar opp etter 
sommarferien. 

– Kva er Kyrkjemiddag?

– Har du òg kjent på at det hadde vore digg å koma til ferdig 
middag etter jobb, og samstundes få eta middag saman med 
andre trivelege folk? No kan du det!

– Det vert laga til enkle bord og låge skuldrer. Maten vert 
levert av Gløde, og seld 
for ein billeg penge. Målet 
er at tiltaket skal gå i null, 
og at prisen skal vera låg. 
Nokre vippsar meir og andre 
mindre for maten - og det 
fungerer fint. Det er enkelt 
program. Fokuset er på det 
å prata saman, eta og ha det 
fint saman. 

– I Knarvik finn ein fram 
kjekke leikar og opnar 

Ungdomsrommet for borna. Då er det fin stemning, mange 
kjekke leikekameratar og gode stunder der. Middagen 
startar kl.16.30, og folk går når dei vil. I Alversund startar 
middagen òg kl. 16.30, og dersom borna ønskjer, kan dei 
delta på barnekor etter maten. 

– Kven er Kyrkjemiddag for? 

– Den er for alle som har lyst. Her er folk frå 0 - over 80 
år innom. Her er plass for alle! Du treng ikkje vera fast 
kyrkjegjengar eller noko slikt. Velkomen til deg - håpar å sjå 
deg der!

– Er det påmelding?

– Ja, for at me skal berekna mat, må me ha påmelding. Du 
melder deg på via link på heimesida, ved å senda mail til 
td663@kyrkja.no, eller ved å ringja til kyrkjekontoret: 4000 
1691 (kvardagar mellom kl. 10-14). Frist er måndagen før 
i Alversund (innan kl. 12.00), og tysdagen før i Knarvik 
(innan kl. 12.00)

Vel møtt!



Slekters gang
 
Knarvik 

Døypte

27.02.22 Maren Lie Mostraum
06.03.22 Olai Høyland  Hauge
20.03.22 Jonathan Magnus Kvamme-Vik
03.04.22 Enok Andreas Larsen

Døde

12.02.22 Frank Solem Johnsen f. 1969
10.02.22 Åshild Litleskare f. 1972
23.02.22 Kjell Arild Mellingen f. 1955
26.03.22 Jostein Arne Vike f. 1937

Alversund
Døypte

27.02.22 Dennis Bergfjord
27.02.22 Ailo Vevang Krüger
27.03.22 Matilde Kvernøy Henriksbø
24.04.22 Andreas Stusdal Helgesen
24.04.22 Vetle Andersen Bynes
24.04.22 Kristján Oliver Andreasson
24.04.22 Sol Angelica  Rydningen

Døde

20.02.22 Gudrun Litleskare f. 1930
16.03.22 Else Marie Fosse f. 1923
25.03.22 Arvid Jakob Fosse f. 1928
04.04.22 Frode Fosse f. 1958
08.04.22 Finn Henrik Sørgård f. 1941

Seim 

Døype

13.03.22 Lilja Flyvholm Hermansen

Lygra
Døde

02.04.22 Ester Martinsdtr Skotsund f. 1926

Nokre glimt sidan sist
50-årskonfimantar Alversund
Søndag 24.april var det samla 
ein god gjeng av dei som vart 
konfirmerte i Alversund kyrkje 
i 1972. Det var markering 
under gudstenesta og samling 
med god mat og kjekk prat på 
Kyrkjelydshuset etterpå. Stor takk 
til kyrkjelydsutvalet i Alversund for 
eit flott arrangement!

Fredagsklubben
Fredagsklubben starta juni 2021 
og har hatt full aktivitet sidan då. 
Den er for 5.-7.klasse, og er ca 
annankvar fredag i kyrkjekjellaren 
i Knarvik. Her er det mykje 
aktivitet, leikar, lydstudio, spel, 
konkurransar, andakt og kiosk. 
Oppstart til hausten: Fredag 
26.august kl. 18-20. Velkomen!

Misjonstivoli
Under familiegudstenesta i 
Knarvik kyrkje i mars var det 
misjonstivoli etterpå. Mykje kjekt å 
vera med på, og mange barn - i alle 
aldrar - i sving med konkurransar, 
kyrkjekaffi og andre kjekke ting. 

Stor dag i Lygra
Søndag 8.mai var det ein stor 
og solfylt dag i Lygra kyrkje. 
Kristine Dorthea vart døypt og 
André, Patrick og Mathias vart 
konfirmerte. Full kyrkje og god 
stemning!

Kyrkjekontakten:
Knarvik kyrkjekontor

Lonsvegen 100, 5914 Isdalstø

Opningstid:  
Tysdag-fredag kl. 9.00-15.00

Tlf.: 4000 1691

alle kvardagar kl. 10.00-14.00.

Postboks 228, 5903 Isdalstø  
post.knarvik@kyrkja.no

www.kyrkja.no/knarvik

Facebookside: Knarvik kyrkje

Kontonummer: 3633 67 39882 

Vipps: 517310

Hugs å merka kva betalinga gjeld.

Alver kyrkjelege fellesråd

Lonsvegen 1, 5914 Isdalstø

post.alver@kyrkja.no  
www.kyrkja.no/alver

Kyrkjeverje: John Fredrik Wallace 
jw734@kyrkja.no

Leiar i fellesrådet: Grethe Lunde, 
gr-lunde@online.no

Soknerådsleiar: 
Janicke Gruehagen Lyngøy

Kyrkjekontakten

Utgjevar: Knarvik sokn, i 
samarbeid med Meland sokn, 
Osterfjorden sokn, Mo sokn, 
Radøy sokn og Lindås sokn.

Redaktør: Gunvor Taule Mjanger 
Lokal redaksjon: Øystein Skauge, 
Synnøve Bjørndal og Tone Marit 
Øvretveit Dyrkolbotn

Grafisk design: Simen Søvik 
Trykk: Bodoni AS

Framsidebilete: Tone Marit 
Øvretveit Dyrkolbotn

Magne Bjørndal 
Seniorprest 

mb578@kyrkja.no

Helle Kartveit
Konfirmantlærar (vikar)

hk737@kyrkja.no

Helge Taranrød
Prost 

ht759@kirken.no

Nina Jenny Tresvik Monstad
Trusopplærar 

nm853@kyrkja.no

Bjørn Furukawa
Kyrkjetenar 

bf982@kyrkja.no

Kristine Rykkje Hopland
trusopplærar (permisjon)

Synnøve Bjørndal
Dagleg leiar 

sb876@kyrkja.no

Ole Marton Ølberg
Sokneprest (vikar) 
oo226@kyrkja.no

Odd Leif Mjøs
Kantor 

om623@kyrkja.no

Torbjørn Sæle
spesialprest (permisjon)

Tone Marit Øvretveit Dyrkolbotn
Spesialprest (vikar)

td663@kyrkja.no

Av vikarierande sokneprest, Ole Marton Ølberg

Det gjør godt å våkne til solstråler! Vinduet på soverommet 
vårt er vendt slik at morgensolen lyser mer og mer opp jo 
lenger utover våren vi kommer. Jeg kan finne mye glede i 
mørketida, men motivasjonen til å ta fatt på en ny dag er 
større nå når det er lyst.

Solstråler påvirker kroppen vår. I riktige mengder kan de 
gjøre oss både friskere og lykkeligere. Så det er gode grunner 
til å glede seg over «vår med ljose dagar, med lengting, liv og 
song»; som Elias Blix skrev i en av sine mest kjente salmer.

I skrivende stund er det vår i lufta. De fleste har gjort seg 
ferdig med påskeferien, og konfirmasjonene står nå for 
døra. Det kan derfor være lett å glemme at påskefeiringen 
så vidt har begynt i kirka vår. Den varer fram til pinsen, og 
gir oss fortsatt rikelig anledning til å gomle påskemarsipan 
med god samvittighet.

Påske og marsipan er en god kombinasjon. Og det er 
sannelig påske og sollys også!

Den stille uke ender i fest og glede. Når de første solstrålene 
lyser over den tomme graven, ender den stille uke i fest og 
glede. Natten må vike for dagen, og døden er beseiret. Jesus 
lever!

Det er et budskap som gir oss god grunn til å møte en ny dag 
og en ny tid med en solid dose med håp. Om morgensolen 
minker i kraft jo lenger utover høsten vi kommer, skinner 
oppstandelsens solstråler fortsatt like sterkt. Med lys og liv, 
nok til oss alle.

Jeg synes ikke det er mange som klart å sette like fint ord på 
dette som Elias Blix, så jeg vender like godt tilbake til ham 
og hans store påskesalme:

Tankestrek

John Fredrik Wallace
Kyrkjeverje

jw734@kyrkja.no

Ljos over grav som oss livsvoni gav,

rann med Guds Son i frå daude.

Solrenning klår som den venaste vår

steig over gravstader aude.

Ljoset og livet for alle mann

strålande opp med vår Frelsar rann.

5. juni 
Pinsedag 
Kl. 11 v/ Ole Marton Ølberg. 
Høgtidsgudsteneste. Dåp/
Nattverd.

12. juni 
Treeiningssundag 
Bøkeskogen kl. 11. 
Friluftsgudsteneste v/ Ole 
Marton Ølberg.

19. juni 
2. sundag i treeiningstida 
Kl. 11 v/ Magne Bjørndal. Dåp/
Nattverd.

3. juli 
4. sundag i treeiningstida 
Kl. 11 v/ Magne Bjørndal. Dåp/
Nattverd.

17. juli 
Aposteldagen 
Kl. 19.30 v/ Tone Marit 
Øvretveit Dyrkolbotn. 
Kveldsgudsteneste. 
Nattverd. 

24. juli 
7. s. i treeiningstida 
Kl. 11 v/ Tone Marit Øvretveit 
Dyrkolbotn. Dåp/Nattverd.

7. august 
9. s. i treeiningstida 
Kl. 11 v/ Magne Bjørndal. Dåp 
Nattverd.

21. august 
11. s. i treeiningstida 
Kl. 11: Innsetting av 
sokneprest Cathrine Grutle. 
Nattverd. Kyrkjekaffi.

28. august 
12. s. i treeiningstida 
Kl. 18 v/ Tone Marit 
Øvretveit Dyrkolbotn. 
Solidaritetsgudsteneste i 
samarbeid med KnarvikMila. 
Lise Klaveness er gjest. 
Temaet er: Trygg på ulike 
arenaer. 

11. september 
Vingardssøndagen 
Kl. 11 v/ Cathrine Grutle. 
Storfamiliegudsteneste. 
Semesterstart.

18. september 
15. s. i treeiningstida 
Kl. 11 v/ Cathrine Grutle. Dåp. 
Konfirmantpresentasjon.

25. september 
16. s. i treeiningstida 
Kl. 19.30 v/ Tone Marit 
Øvretveit Dyrkolbotn. 
Kveldsgudsteneste. 
Nattverd.

Seim

12. juni 
Treeiningssundag 
Bøkeskogen kl. 11. 
Friluftsgudsteneste v/ Ole 
Marton Ølberg.

10. juli 
5. s. i treeiningstida 
Kl. 11 v/ Magne Bjørndal. Dåp/
Nattverd.

14. august 
10. s. i treeiningstida 
Kl. 11 v/ Cathrine Grutle. Dåp/
Nattverd.

4. september 
13. s. i treeiningstida 
Kl. 11 v/ Cathrine Grutle. Dåp. 

Lygra

12. juni 
Treeiningssundag 
Bøkeskogen kl. 11. 
Friluftsgudsteneste v/ Ole 
Marton Ølberg.

26. juni 
3. s. i treeiningstida 
Kl. 19.30 v/ Helge Taranrød. 
Kveldsgudsteneste. 
Nattverd.

31. juli 
8. s. i treeiningstida 
Kl. 19.30 v/ Tone Marit 
Øvretveit Dyrkolbotn. 
Kveldsgudsteneste. 
Nattverd.

28. august 
12. s. i treeiningstida 
Kl. 11 v/ Helge Taranrød. Dåp. 
Konfirmantpresentasjon.

25. september 
16. s. i treeiningstida 
Kl. 11 v/ Tone Marit Øvretveit 
Dyrkolbotn. Dåp.

Alversund

GUDSTENESTE-
KALENDER

Knarvik


